
GOUVENE CUOMO ANONSE GWO KAGEZON MACHANDIZ YO LIVRE POTORIKO
NAN KAD EFO SOULAJMAN AK REKIPERASYON EMPIRE STATE

Twa vol ki te soti JFK wikenn pase a te gen ladan plis pase 283,000 boutéy dlo,
85,000 koucheét, 42,000 sévyet mouye pou tibebe, 40,000 kontene manje pou
tibebe, 15,000 bwat konsev, ak 8,600 lanp sole

Yo te transpote pwodui yo nan de avyon kago Inisyativ “TIDAL X: Puerto Rico” te
bay kom don, nan Espas Kago sou vol JetBlue

Komisyone Sekirite Nasyonal Eta a, Roger Parrino, sou plas pou sipévize
distribisyon pwovizyon yo

Klike isit la pou weé foto yo.

Jodi a, Gouvéné Andrew M. Cuomo te anonse Yo te livre Potoriko gwo kagezon
machandiz, ki gen ladan plis pase 425,000 liv dlo, kouchét, manje pou tibebe, sévyet,
bwat konsev, manje sek, ji, ak lanp solé. Machandiz yo -- ke moun New York te bay,
nan diferan sit ranmasaj atraveé eta a -- ap distribiye bay senten kominote vize atrave
zile a, nan jou k ap vini yo. Yo te livre machandiz yo sou de vol kago TIDAL te voye, epi
yo te mete yo nan espas kago vol pou pasaje JetBlue. Gouvene an te voye Komisyone
Sekirite Nasyonal Eta a, Roger Parrino, pou kontwole operasyon an sou plas, e pou
asire tout pwovizyon yo rive jwenn kominote ki nan bezwen.

“Lé bagay yo mal anpil, moun New York bon anpil, e eta sa a pwouve yon fwa anko jan
li gen bon ké — se an tout jenewozite nou ede fre ak sé nou yo Potoriko, k ap bat pou
leve até a, apre devastasyon Ouragan Maria”, Gouvéne Cuomo te deklare. “Pa fé eré:
relevman zile a fenk komanse, e wout Potoriko gen pou lonje a, se yon wout difisil. Men
moun New York ap ban yo lanmen jiskaske yo rive kote yo prale a. Nou pral kontinye
kole zepol avek Ameriken paréy nou yo, jiskaske nou fin rebati zile a pou li vin pi djanm
toujou pase anvan.”

Nan kad inisyativ “TIDAL X: Puerto Rico” (TIDAL X: Puerto Rico Initiative), konpayi
mondyal mizik ak divétisman an te voye 747 avyon kago, premye an nhan samdi, e
dezyem nan aye, pou pote yon total 400,000 liv machandiz. JetBlue transpote yon ot
25,000 liv pwovizyon abo yon vol pasaje ki te rive Potoriko nan samdi. Twa anbakman
yo te gen ladan:


https://www.flickr.com/photos/governorandrewcuomo/albums/72157687671365144

283,000 boutey demi-lit dlo
85,000 kouchet

42,000 sevyet mouye pou tibebe
40,000 kontene manje tibebe
15,000 bwat konsev

15,000 sache ji

8,600 lanp sole

6,300 liv manje sek

Anplis de sa, TIDAL te pemet transpo sot Miami yon 16t 100,000 liv pwovizyon Potoriko
te bezwen anpil.

“Se yon bagay estwodineé pou wé kijan moun soutni inisyativ ‘“TIDAL X: Puerto Rico’ @,
Dania Diaz, nan Roc Nation, te di nan kad jefo filantwopik pou soutni TIDAL. “Nou
fyé pou nou reprezante kominote nou an nan kad misyon sa a pou ede fanmi Potoriko
yo nan moman kriz sa a.”

Robin Hayes, Prezidan ak Direkte Egzekitif Jeneral JetBlue, te deklare, “JetBlue ap
kontinye sipote Potoriko. L ap lanse pwogram sekou ak relévman pou zile a nan lespas
100 jou de 35 fason, e nou ta renmen remeésye Gouvéne Cuomo pou lidéchip li nan kad
jefo relévman yo. Li te konsantre san rete sou sa Potoriko bezwen, e sa te pemeét
rasanble plizyé 6ganizasyon ki te gen menm vizyon, pou non selman plen vol pa nou yo
ak machandiz e transpote pesonél enpotan, men egalman pou nou te kapab livre yon
[0t 110 ton materyél gras a jenerozite yon 10t liy ayeryén New York ki rele Atlas Air.”

Komise Divizyon Sekirite Teritwa ak Sevis pou ljans yo (Division of Homeland
Security and Emergency Services), Roger L. Parrino, te di, “Mwen wé ak je mwen
devastasyon ak destriksyon moun Potoriko ap konfwonte. Mwen enpresyone devan fos
ak kouraj Ameriken parey mwen yo, k ap vanse pou pi devan malgre difikilte ki gen sou
wout la. Li enpotan pou nou kontinye fé tout sa nou kapab pou asire ke manje, materyel
ak sévis enpotan rive tout kote Potoriko, e sa gen ladan kominote ki Iwen kot la e ki nan
bezwen anpil.”

Manm Kongre a Nydia Veladzquez, ki se Ko-Prezidan Efo Soulajman ak
Rekiperasyon Empire State (Empire State Relief and Recovery Effort), te

deklare, “Gwo kagezon sa a montre angajman New York pran pou ede fre ak sé
Potoriko nou yo k ap travay pou rebati kay yo, enfrastrikti yo, ak lavi yo. Mwen remesye
Gouvéné Cuomo pou devouman enkondisyonél li pou kolabore ak zile a.”

Manm Asanble a Marcos Crespo, ki se Ko-Prezidan Efo Soulajman ak
Rekiperasyon Empire State, te deklare, “Machandiz ak pwovizyon yo te livre avék
sikse sot Eta New York al Potoriko, reprezante yon ed enpotan pou moun ki nan zile a e
k ap leve até a apre Ouragan Maria. M ap kontan kontinye travay avék Gouvénée
Cuomo, e mwen remesye | pou lidéchip li. Vwazen nou yo nan Potoriko pa bezwen pe:
New York ap kontinye lonje men ban yo pou yo leve até a.”

Prezidan Minisipalite Bronx la Ruben Diaz Jr. te deklare, “Potoriko ap travése yon
wout ki long e difisil anpil; moun li yo ap travay pou rekdmanse a zewo e rebati lavi yo



apre Ouragan Maria te ravaje kominote a. Avek kagezon machandiz enpotan sa a
moun New York te bay avek jenerozite, nan Bronx e nan tout rés eta a, nou kléman
montre nou kanpe bo kote fre ak se nou yo nan Potoriko. Mwen senseman remesye
Gouvene Cuomo poutét li dirije jefo sekou eta nou an, pou pote éd ak asistans bay
fanmi Potoriko nou yo.”

Kagezon sa a se denye andat nan kad tout yon seri jefd sekou New York ap fé pou ede
Potoriko nan moman difisil sa a. Semén pase a, Gouvéné Cuomo te anonse
deplwaman materyel medikal ijans pou ede asire ke abitan Potoriko yo jwenn swen
medikal enpotan. Anplis de sa, sou demann Gouvéné Ricardo Rossell6, Gouvené
Cuomo te prepare ekip ki te gen plis pase 100 pesonel medikal ki te pare pou deplwaye
al Potoriko. Efo sa yo ajoute sou Efo Soulajman ak Rekiperasyon Empire State
Gouveéneé a pou Poto Riko, yon inisyativ ki te rasanble ansanm patné sivik, biznis ak
endistri yo pou kapab ede moun Poto Riko rekipere epi rekonstwi.

Anplis de sa, semén pase a, Gouvéné Cuomo te anonse yon patenarya avek UNICEF
USA ak UPS pou bay materyél yo bezwen anpil nan kominote Potoriko yo. Semén pase
a, UPS te bay plis pase 100,000 boutéy dlo moun New York te bay kom don atravé eta
a. UNICEF USA te bay tou twouso materyél ijans pou distribye bay anviwon 60,000
moun, avek materyél ijyenik debaz, tankou paregzanp konprime pirifikasyon pou dlo,
kes dlo, savon, pat dantifris, detejan, kotéks, ak 10t bagay anko.

Gouvéné Cuomo te angaje tou Patenarya pou Vil New York (Partnership for New York
City), oganizasyon biznis k ap mennen nan vil lan, pou kapab etabli Fon pou Sekou ak
Rekonstwiksyon Potoriko (Puerto Rico Relief and Rebuilding Fund) nan Fon Kolektivite
New York (New York Community Trust), yon fondasyon piblik, ki pral ofri sibvansyon
bay 0ganizasyon charitab lokal ki nan Potoriko, k ap ede avék relevman ak
rekonstwiksyon apre devastasyon Ouragan Maria, e ki konsantre sou fwaye ak
kominote ki gen plis nesesite yo. Yo ap solisite finansman ak kontribisyon an nati yo
nan men kominote biznis lan, ak yon don minimom 10,000 dola.

A dat, New York deplwaye:

124 Polis Milite Gad Nasyonal (National Guard Military Police)

60 Solda Gad Nasyonal

Kat elikopté Black Hawk

Plis pase 70 anplwaye Otorite Potyé (Port Authority)

Plis pase 50 Troup Eta

20 espesyalis Konpayi Elektrisite New York (New York Power Authority)
2 pilot dwon Depatman Konsevasyon Anviwonmantal (Department of
Environmental Conservation)

Anvan kagezon wikenn sa a, New York te voye nan zile a plis pase 150,000 boutey dlo,
4,000 bwat konsev, 17,000 pake sévyet pou tibebe, 4,000 pake kouchét, e 10 délko.

Pou w jwenn plis enfomasyon sou efo sekou ak retablisman ki ankou deja nan Potoriko
yo, epi pou jwenn enfomasyon sou kijan ou ka ede, tanpri vizite pajweb Efo Soulajman
ak Rekiperasyon Empire State pou Potorico Gouvene a te mete sou pye a.



https://www.ny.gov/programs/empire-state-relief-and-recovery-effort-puerto-rico#_blank
https://www.ny.gov/programs/empire-state-relief-and-recovery-effort-puerto-rico#_blank

